
ОҚУШЫЛАРДЫҢ АКТ - ҚҰЗЫРЛЫЛЫҒЫН ӘЛ ФАРАБИДІҢ МАТЕМАТИКАЛЫҚ МҰРАСЫН ОҚЫТУ АРҚЫЛЫ ҚАЛЫПТАСТЫРУ 
Абай атындағы Қазақ ұлттық педагогикалық университеті
Орасан зор еңбектің иесі, артына көптеген мұра қалдырған әл-Фараби бабамыздың мұралары әлі де ғылыми зерттеуді қажет етеді. Біздің тақырыбымыздың арқауы болып отырған математикалық мұралары қазіргі таңдағы білім беру жағдайы тұрғысынан зерттелу үстінде. Мақсатымыз әл Фарабидің математикалық мұраларын зерттей отырып, алынған нәтижелерді заманауи білім беруге ақпараттық-коммуникациялық технологиялардың көмегімен іске асыра отырып оқушылардың АКТ-құзырлылығын қалыптастыру.   
Ғылыми-техникалық прогресс, ақпараттық революция адамдардан өсіп келе жатқан ақпараттар ағынында бағдар ала алу қабілетінің болуын талап етеді. Сондықтан, АКТ-құзырлылық қазіргі заман адамының кілттік құзырлылығының бірі болып табылады және әртүрлі есептерді компьютерлер, телекоммуникация, интернет т.б. құралдарды пайдалана отырып шешу әрекетімен айқындалады.

Әбу  Насыр әл Фараби  қазақтың топырағынан шыққан, данышпан перзент. әл Фараби және оның шәкірттерінің ғылым мен мәдениетті дамытудағы орнын анықтау, ғылыми мұраларын мұқият зерттеу өте үлкен маңызды жұмыс. Сондықтан да болу керек, дүние жүзінің әр түрлі халықтарынан шыққан оқымыстылар Фараби мұраларын мың жыл бойы зерттеп келеді [1]. Оcындай құнды зерттеуді жасаған, жүйеге келтіріп «әл Фарабидің математикалық мұралары» деген атпен монография жазып ұсынушы А.Көбесов болды [2]. 
Өскелең ұрпақты патриоттыққа тәрбиелеп, жастардың бабалар мұрасына деген құрметін арттырудың бір жолы зерттелінген әл Фараби мұраларын насихаттау. Бұл әл Фарабидің мұраларын білім беруге енгізу мен алауан түрлі насихаттау нәтижесінде ғана мүмкін болмақ. Ал, әл-Фарабидің математикалық мұраларын заманауи информатика-математикалық білім беруге ақпараттық-коммуникациялық технологиялар негізінде ендіру оқушылардың АКТ – құзырлығын қалыптастыруда үлкен рөл атқарады. Бұны   білім беру үдерісіне енгізудің бір жолы сыныптан тыс жұмыстарды әл Фарабидің математикалық мұраларына арнай отырып ұйымдастыру. 
Мұнда ескеретін мәселе ол - орта мектептердегі математика пәнін оқытудағы  осыған дейінгі анықталынып қойған оқу бағдарламасын бұзуға болмайтындығы. Сондықтанда әл-Фараби мұраларын тек сыныптан тыс жұмыстар арқылы ғана өрбіре алатындығымыз. Енді зерттеу тақырыбымыздың түп негізгі  болып отырған оқушылардың АКТ-құзырлығын әл Фарабидің математикалық мұраларын информатикадан сыныптан тыс жұмыстарда оқыта отырып қалыптастыру мәселесіне тоқталсақ. 
Сыныптан тыс жұмыстарда АКТ-құзырлылықтарды қалыптастыруда информатика және математика сабақтарының орны. Ендеше осы информатика, математика сабағында оқу үдерісін  әр құзырлылықты өз орнын табатындай етіп әл Фарабидің математикалық мұраларын пайдалана отырып ұйымдастыру өзіндік жеке-жеке зерттеулерді қажет етеді. 

Жалпы сыныптан тыс жұмыстарды алуан түрлі етіп ұйымдастыруға болады. Мәселен орта мектепте стандарт бойынша программалау тілін оқытуға берілген уақыт аздық етеді. Сондықтан программалау тілінен қосымша  сыныптан тыс жұмыстар ұйымдастыру қажет. Жұмыстарда  әл Фарабидің геометриялық салу есептерін шеше отырып, программа құруға  үйрету ге болады. Мұндай жұмыстар оқушылардың ақпараттық-коммуникациялық құзырлылықтарын қалыптастыру мәселесіне өз үлесін қосары анық. 
Мысал. Әл-Фарабидің сегізінші кітабынан. «Төртбұрыштарды бөлу туралы» есебін алып [3], Осы есепті информатикадан сыныптан тыс жұмыстарда программасын құрғызу нәтижесінде оқушылардың программалау немесе компьютерлік графикада суретін салғыза отырып графикалық және т.б құзырлылығын қалыптастыра аламыз.
Қорыта айтқанда, берілген есепті шығару барысында оқушылар:  
- информатика пәнінің программалау тілінің графикалық мүмкіндіктерін еске түсіреді; 
- суретін салу барысында координаттар жазықтығын пайдаланады (математикадан алған білімін қолданады); 
- координаттар жазықтығында екі нүктенің ара қашықтығының формуласы бойынша үшбұрыш қабырғаларының ұзындықтарын табады;  
- Герон формуласы бойынша есептеп, екі үшбұрыштың аудандары салыстырылады; 
- егер екі үшбұрыш аудандары тең болса, онда  сызық  берілген тік төрт бұрышты қақ бөлетіндігін дәлелдейді. 
Бұдан біз,  сыныптан тыс жұмыстарда мұндай есепті шығару барысында оқушылар басқа пәндерден алған білімдерін толықтырып, оны пайдалана отырып, программа құру арқылы есептің шешуін табатындығын көріп отырмыз. Бұл оқушылардың АКТ құзырлылығын қалыптастыруға көмектеседі деген сөз. Өйткені берілген тың ақпаратты АКТ құралдарын пайдалана отырып, өңдеу арқылы жаңа ақпарат алып, нәтижесінде білім, білік, дағдылары қалыптасады. Бұл оқушылардың АКТ-құзырлылықтарын қалыптастыруға,  ақпараттық технологияларды практикада пайдалануға үйретеді.  Сонымен қатар, мұндай жолмен берілген білім берік болмақ.

